
PENGURUSAN
TERTINGGI PHT‌

“Mari kita mulakan tahun ini dengan semangat
baru, tekad yang kuat, dan kerja penuh dedikasi.

Juga mari jadikan 2026 sebagai tahun
produktiviti, inovasi, dan pencapaian luar biasa.

Semoga kita semua terus maju!”

ikhlas daripada :

https://www.facebook.com/PoliHuluTrg


Hari ini tercatat satu lagi detik bermakna apabila Program Pendaftaran Pelajar
Baharu Sesi II 2025/2026 berlangsung dengan penuh teratur dan lancar. Wajah-
wajah ceria para pelajar baharu bersama ahli keluarga yang mengiringi
melambangkan permulaan sebuah perjalanan akademik yang sarat dengan
harapan, impian dan azam untuk berjaya. Setiap langkah pendaftaran menjadi
simbol rasmi kemasukan mereka ke alam pembelajaran yang lebih mencabar dan
bermakna.

Turut turun padang meninjau proses pendaftaran pagi ini ialah YBrs Encik
Ishamuddin Ishak, Pengarah Politeknik Hulu Terengganu.

PHT menerima seramai 240 orang pelajar mengikut norma ambilan dan masih
membuka peluang kepada mana-mana calon yang layak untuk memohon
sambung pelajaran ke PHT.

Program ini bukan sekadar proses pentadbiran, malah menjadi ruang pertama
untuk pelajar mengenali budaya institusi, warga kerja serta suasana kampus yang
bakal menjadi medan pembentukan jati diri dan kecemerlangan sahsiah. Layanan
mesra urus setia serta kerjasama padu semua pihak telah mewujudkan suasana
harmoni, sekaligus memberi kesan awal yang positif kepada para pelajar baharu.
Semoga kehadiran pelajar baharu Sesi II 2025/2026 ini menjadi pemangkin kepada
kecemerlangan akademik, pengukuhan nilai dan pencapaian holistik di masa
hadapan. Selamat datang ke keluarga besar kampus, ayuh melangkah ke hadapan
dengan tekad, disiplin dan semangat untuk mencipta kejayaan bersama.

PENDAFTARAN
PELAJAR BAHARU

Sesi tersebut diadakan sempena Hari Pendaftaran Pelajar Baharu Sesi II 2025/2026 pada 4
Januari 2026 yang berlangsung dengan jayanya di Dewan Batu Bersurat, PHT. Majlis ini
menjadi platform penting untuk mengeratkan hubungan antara pihak pengurusan
politeknik dan para ibu bapa dalam usaha memastikan kebajikan serta pembangunan
akademik dan sahsiah pelajar sentiasa terpelihara sejak hari pertama melangkah ke alam
pengajian tinggi.

Taklimat disampaikan sendiri oleh YBrs. En. Ishamuddin Ishak, Pengarah PHT. Hadir sama
kedua-dua timbalan beliau dan semua ketua-ketua jabatan akademik.

Melalui sesi perkongsian yang disampaikan oleh Pengarah PHT, para ibu bapa diberikan
pendedahan menyeluruh berkaitan hala tuju institusi, budaya pembelajaran, peraturan
akademik serta peranan bersama dalam membentuk pelajar yang berilmu, berakhlak dan
berdaya saing. Sesi ini turut membuka ruang komunikasi dua hala yang membina, sekali
gus meningkatkan kefahaman dan kepercayaan ibu bapa terhadap sistem serta
persekitaran pembelajaran di PHT.

Diharapkan pertemuan ini menjadi titik tolak kepada kerjasama berterusan antara pihak
politeknik dan ibu bapa demi kejayaan anak-anak sebagai pelajar baharu PHT. Dengan
sokongan padu semua pihak, semoga pelajar Sesi II 2025/2026 dapat menyesuaikan diri
dengan baik, mencapai kecemerlangan akademik dan seterusnya melahirkan graduan
TVET yang holistik serta berintegriti.

Sesi Perjumpaan Pengarah
Bersama Ibu Bapa

hope back-to-school
Tanggungjawab Sosial Korporat (CSR)

Prihatin Pendidikan
Pasca Banjir

Program HOPE Back-To-
School (BTS)
dilaksanakan bagi
membantu murid
daripada komuniti B40
dan asnaf yang terkesan
akibat banjir, melalui
penyediaan kelengkapan
sekolah asas untuk
memulakan sesi
persekolahan dengan
lebih yakin di SK
Tengkawang, Kuala
Berang.

Sumbangan Lengkap,
Harapan Baharu

Seramai 300 orang
murid menerima set
kelengkapan sekolah
bernilai RM150 yang
merangkumi beg,
pakaian sekolah, alat
tulis dan keperluan
harian, hasil inisiatif CSR
S P Setia Foundation
bersama rakan
kolaborasi strategik.

Kolaborasi Mantap,
Impak Bermakna

Pelaksanaan program
diperkukuh dengan
penglibatan
Sukarelawan S P Setia,
Team Canggih serta 11
pelajar Politeknik Hulu
Terengganu di bawah
bimbingan Encik Hasrol
bin Hasnan, sekali gus
mencerminkan semangat
kesukarelawanan dan
tanggungjawab sosial
warga PHT.

Program Derma Darah anjuran Politeknik Hulu Terengganu (PHT) dengan
kerjasama Jabatan Perubatan Transfusi (Tabung Darah), Hospital Sultanah
Nur Zahirah (HSNZ) telah berjaya dilaksanakan pada 12 Januari 2026 dengan
penuh semangat kesukarelawanan dan keprihatinan. Program ini menjadi
medan kebajikan yang menyatukan warga PHT dalam usaha menyumbang
kepada keperluan bekalan darah demi menyelamatkan nyawa insan yang
memerlukan.

PROGRAM
DERMA DARAH

Seramai 53 orang telah mendaftar sebagai penderma, membuktikan
tahap kesedaran dan komitmen tinggi warga institusi terhadap
tanggungjawab sosial. Hasil daripada program ini, sebanyak 50 beg darah
telah berjaya dikumpulkan dan disalurkan kepada pihak hospital bagi
kegunaan pesakit. Walaupun terdapat 3 orang tidak dapat menderma
disebabkan faktor kesihatan seperti bacaan darah yang tidak stabil,
kehadiran dan niat murni mereka tetap amat dihargai.

Setinggi-tinggi penghargaan dan terima kasih diucapkan kepada
pihak HSNZ, para petugas kesihatan, urus setia serta semua
penderma yang terlibat secara langsung dan tidak langsung dalam
menjayakan program ini. Semoga usaha murni ini menjadi amal
kebajikan yang berterusan serta menyemai budaya prihatin dan
kasih sayang dalam kalangan warga PHT.

TERIMA KASIHTERIMA KASIH

50
9 am to 5 pm

BAG DARAHBAG DARAH

POLITEKNIK HULU TERENGGANUPOLITEKNIK HULU TERENGGANU

Encik Ishamuddin Ishak, Pengarah PHT
turut meninjau pelaksanaan program. 



Solat sebagai tiang agama:
ibadah utama yang wajib
dilaksanakan.
Kebesaran Allah SWT:
menunjukkan kuasa-Nya
memperjalankan Nabi
menembusi ruang dan masa.
Kedudukan Rasulullah SAW:
sebagai pemimpin seluruh nabi
dan umat manusia.
Ujian keimanan: Abu Bakar As-
Siddiq digelar “As-Siddiq”
kerana membenarkan peristiwa
ini tanpa ragu

Perjalanan Israk
Nabi Muhammad SAW dibawa dengan Buraq, dari Masjidil Haram (Makkah) ke
Masjidil Aqsa (Palestin).
Baginda mengimami solat bersama para nabi sebagai simbol kepimpinan
Rasulullah SAW terhadap umat manusia.

Perjalanan Mikraj
Dari Masjidil Aqsa, Nabi SAW naik ke langit melalui beberapa lapisan:
Langit pertama hingga ketujuh: bertemu para nabi seperti Nabi Adam,
Nabi Isa, Nabi Yusuf, Nabi Ibrahim, dan lain-lain.
Sidratul Muntaha: tempat tertinggi yang tidak dapat dicapai oleh
makhluk lain.
Baginda menerima perintah solat: asalnya 50 waktu, dikurangkan
menjadi 5 waktu sehari semalam sebagai rahmat Allah SWT

S E B U A H  P E R J A L A N A N  A G U N G

NABI MUHAMMAD SAW

Berlaku pada 27 Rejab, tahun ke-10 kenabian, selepas

“Amul Huzni” (tahun kesedihan) di mana Nabi kehilangan

isteri Khadijah dan bapa saudara Abu Talib.

Allah SWT memperjalankan Nabi Muhammad SAW

sebagai hiburan dan penguat semangat.

Israk Mikraj ialah peristiwa agung dalam sejarah Islam yang memperlihatkan perjalanan Nabi

Muhammad SAW dari Masjidil Haram ke Masjidil Aqsa (Israk), kemudian naik ke langit hingga Sidratul

Muntaha (Mikraj). Peristiwa ini menjadi titik penting turunnya perintah solat lima waktu serta simbol

kekuasaan Allah SWT dan kemuliaan Rasulullah SAW



Infografik‌
perjalanan‌

nabi muhammad‌ ‌
pada malam israk dan mikraj‌

Nabi Muhammad SAW dibawa dengan
meniaki Buraq, dari Masjidil Haram

(Makkah) ke Masjidil Aqsa (Palestin)

Dari Masjidil Aqsa, Nabi SAW
naik ke langit melalui beberapa

lapisan ke Sidratul Muntaha

Sidratul Muntaha

Sahabat Kita‌
Kenali

Nama: Nik Anis Adibah binti Nik Mohd Asri
Jawatan: Pegawai Peperiksaan
Tempat bertugas: Unit Peperiksaan, Politeknik Hulu Terengganu

Pendidikan
Diploma Pengurusan Pelancongan (Politeknik Tuanku Syed Sirajuddin,Perlis)
Ijazah Sarjana Muda Pengurusan Pelancongan dengan Kepujian (Universiti Utara Malaysia, Kedah)
Sarjana Pengurusan Pelancongan (Universiti Teknologi Mara, Shah Alam, Selangor)

Pengalaman Kerjaya
Cosmopoint College, Kuala Terengganu (Pensyarah
Pelancongan) 2016-2018
Kolej Komuniti Semporna (Pensyarah Pelancongan) 2018- 2023
Politeknik Hulu Terengganu (Pegawai Peperiksaan) 2023-
sekarang

Tugas Utama
Selaku Pegawai Peperiksaan Politeknik, bertanggungjawab
mengurus dan menyelaras keseluruhan pelaksanaan peperiksaan di
politeknik, termasuk mengeluarkan serta memastikan pematuhan
arahan dan peraturan, menyediakan takwim dan jadual peperiksaan,
mengawal keselamatan item peperiksaan, mengurus pemarkahan
dan pengesahan keputusan, menyediakan dokumen serta laporan
mesyuarat, mengumumkan keputusan, melaksanakan tindakan
susulan, dan menyediakan sijil, diploma atau transkrip lulusan, di
samping mengurus bengkel penilaian item peperiksaan. Peranan ini
amat penting bagi memastikan sistem penilaian dilaksanakan secara
teratur, adil, telus dan berintegriti, sekali gus meningkatkan kredibiliti
institusi serta memupuk nilai kejujuran, disiplin dan keyakinan pelajar
terhadap pencapaian akademik mereka.

Personaliti santai
Minat atau hobi - Membaca, suka travel (tukar angin) cuba sesuatu yang
baru.

Seorang yang santai tapi berfikir, komunikatif & selesa berinteraksi.

Pegangan kerja / kata-kata inspirasi
Prinsip hidup berteraskan kesederhanaan, serta keutamaan kepada
ketenangan dan kesejahteraan.

Fikir positif, jangan pedulikan kata orang. Selagimana usaha kita tidak
bertentangan dengan syarak, maka teruskan usaha dan jangan kecewa
dengan kata-kata manusia.



Seramai 35 warga Politeknik
Hulu Terengganu (PHT) diketuai
Pengarah, Encik Ishamuddin
Ishak, telah mengadakan
lawatan penanda aras pada 22
hingga 24 Januari 2026 bagi
mendalami inovasi pertanian
berteknologi tinggi.

Lawatan ini memfokuskan kepada perkongsian
ilmu berkaitan teknologi fertigasi dan
pengurusan agroindustri mampan, di samping
memperkukuh semangat kerja berpasukan
melalui aktiviti luar. Inisiatif ini diharap dapat
menjadi pemangkin kepada penambahbaikan
kurikulum dan aktiviti pengajaran demi
melahirkan graduan yang kompeten serta
bersedia menghadapi cabaran industri masa
hadapan.

LAWATAN PENANDA ARAS
POLITEKNIK HULU TERENGGANU

(PHT) KE TAMAN ARGOTEKNOLOGI
MARDI, CAMERON HIGHLANDS 

Loghat‌
Kuala Berang‌

Bersama

Abe Isa‌
Kali ini Abe Isa nak perkenalkan lima (5) patah perkataan yang selalu
digunakan dalam loghat Kuala Berang.

1.  Sokmo - selalu / kerap

Pengguna dalam ayat: “Demo sokmo balik lambat, mungi sibuk
be’kerja.”
Ayat standard : Awak selalu balik lambat, mungkin sibuk bekerja.

2.Bekeng - garang / marah

Penggunaan dalam ayat: “Bakpe muka deme napok bekeng je, takut
orang nak tegur.”
Ayat standard: Kenapa muka awak kelihatan garang (nak marah)
sehingga takut orang nak tegur. 

3.Liwai-liwai - berlegar-legar, mundar-mandir 

Penggunaan dalam ayat: “Sejak pagi aku nampok mung liwai-liwai tepi
jalan, dok tahu nok gi mane.”
Ayat standard: Sejak pagi lagi aku nampak kau mundar-mandir di tepi
jalan seperti tak tahu nak tuju ke mana.

4.  Kuyak - koyak, rosak teruk

Penggunaan dalam ayat: “Sluor deme tu belah tepi, dok sedor kot.”
Ayat standard: Seluar awak itu terbelah di tepu, mungkin awak tak
sedari.

5.  Pelek – melekat / lekat kuat

Penggunaan dalam ayat: “Tanah liat pelek kat selipar, jalan jadi berat
sokmo.”
Ayat standard: Tanah liat melekat kuat pada selipar menyebabkan
terasa berat ketika berjalan.

CHALLENGE‌
ULTIMATE OUTDOOR‌ ‌

22-24 Januari 2026
@TRC PHT

KOLABORASI JANUARI 2026

PHT & Pusat Bahasa Terengganu Rintis Kerjasama
Perkasa MUET dan Pengucapan Awam Pelajar
Kelab Orator PHT, dengan kerjasama Unit Bahasa Inggeris (Jabatan
Pengajiam Am) terus komited dalam memperkasakan kemahiran komunikasi
pelajar menerusi satu sesi perbincangan kolaborasi strategik bersama Pusat
Bahasa Terengganu (PBT) dan Perbadanan Perpustakaan Awam Terengganu.
Sesi yang berlangsung di Bilik Mesyuarat Harmoni (BMH) ini dihadiri oleh
delegasi PBT yang diwakili oleh Puan Aini Nur Farrah Hani binti Md Nor
(Pengurus/Pegawai Tadbir) dan Encik Syamsul Hanis bin Shamsudin
(Juruteknik Komputer). Kehadiran mereka disambut baik oleh barisan
pensyarah Unit Bahasa Inggeris serta Penasihat Kelab Orator PHT.

Hasil perbincangan tersebut
telah mencapai kata sepakat
yang positif  dan baik demi
pembangunan modal insan
di PHT. Pihak pengurusan
merakamkan setinggi-tinggi
penghargaan kepada PBT
atas kesudian menjalin
hubungan kolaborasi ini,
serta syabas kepada Kelab
Orator PHT serta Unit
Bahasa Inggeris  dari
Jabatan Pengajian Am atas
inisiatif  proaktif  demi
kebaikan pelajar.

KOLABORASI TERKINI PHT - PBT
BULETIN PHT

Kolaborasi PHT-PBT
menyokong agenda
pembangunan modal
insan

1 JANUARI 1 JANUARI 2 JANUARI

5 JANUARI 11 JANUARI

26 JANUARI 27 JANUARI



BULETIN PRK
SESI TAKLIMAT AWAL DAN PENAMAAN CALON PRK 2026

Pada 28 Januari 2026 yang lalu, Ahli
Jawatankuasa Sekretariat Pilihan Raya
Kampus (PRK), Politeknik Hulu
Terengganu 2026 telah mengadakan
sebuah Sesi Taklimat Awal dan Sesi
Penamaan Calon. Sesi ini telah dibuat
dengan jayanya bertempat di Mini
Auditorium Pintar. Seramai 35 orang
calon-calon yang bakal bertanding
sempena PRK pada kali ini telah terlibat.
Calon-calon telah diberikan taklimat
awal berkaitan perjalanan PRK yang
dijangka diadakan pada 4 Februari 2026.

Taklimat awal telah disampaikan oleh barisan Penasihat Jawatankuasa Perwakilan
Pelajar (JPP), iaitu Puan Nor Fadila binti Kamardin bin Encik Muhammad Fahmie bin
Azmi. Manakala, pengumuman calon bertanding telah dilakukan oleh Cik Nadia Nurul
Adibah binti Ahmad Fuad selaku Pengurus PRK PHT 2026. Pembubaran kabinet JPP
Sesi 2025 juga telah dibuat oleh Yang Dipertua JPP PHT, iaitu Saudara Nazri Irwan
bin Nasir. Tahniah diucapkan kepada calon-calon, dan selamat bertanding diucapkan!

BULETIN PHT JANUARI 2026

Mohd Khairulazman Abu Bakar Muhammad Fahmie Azmi Mohd Fadzlan Asmat

Sofiah Khalid Surend Nurul Huda Zaid Nurul Ilyani Abdullah


